
ТАҚРИЗ
ба авторефераты диссертатсияи Сулаймонзода Манучеҳр Субҳоналӣ 

дар мавзуи «Вазъи ҳуқуқӣ-конститутсионии сарвари давлат дар 

кишварҳои Осиёи Марказй: таҳлили муқоисавӣ-ҳуқуқй» барон дарёфти 

дараҷаи илмии доктори илмҳои ҳуқуқшиносӣ аз рӯйи ихтисоси 12.00.02 - 

Ҳуқуқи конститутсионй, ҳуқуқи мурофиаи судии конститутсионй, 

танзими ҳуқуқии ҳокимияти маҳаллй.

Пас аз ба даст овардани Истиқлоли давлатӣ аз ҷониби ҷумҳуриҳои 

собиқи Иттиҳоди Шуравӣ, аз ҷумла давлатҳои Осиёи Марказй, дар 

минтақа давраи нави ташаккули сиёсиву ҳуқуқӣ оғоз ёфт, ки онро 

буҳрони иқтисодиву иҷтимоӣ ва ноустувории сиёсӣ ҳамроҳӣ мекард. 

Барҳам хӯрдани сохтори пешини ҳизбӣ ва аз байн рафтани асосҳои 

идеологии давлатдории тоталитарӣ зарурати таҳияи моделҳои нави 

идоракунии сиёсиро ба миён овард.

Дар ин раванд, таҷрибаи давлатҳои демократии Ғарбӣ ҳамчун 

намунаи муосири ташкили низоми конститутсионй пазируфта шуд. Маҳз 

ҳамин таҷриба ва равандҳои навин, заминаи мусоиди илмӣ барои таҳлили 

муқоисавии вазъи ҳуқуқӣ-конститутсионии сарвари давлат дар 

кишварҳои Осиёи Марказй ва арзёбии мутобиқати он ба принсипҳои 

давлатдории ҳуқуқбунёд ва меъёрҳои демократа фароҳам овард.

Мавзуи таҳқиқотии Сулаймонзода Манучеҳр Субҳоналӣ дорой 

аҳаммияти баланди назариявию амалӣ буда, дар заминаи ислоҳоти 

конститутсионии кишварҳои минтақа ва рушди конститутсионализми 

миллӣ масъалаи мубрам ва саривақтӣ маҳсуб меёбад.

Тадқиқот хусусияти фарогир дошта, ҷанбаҳои назариявӣ, сиёсӣ ва 

ҳуқуқиро пурра дар бар мегирад ва ба илми ҳуқуқи конститутсионй саҳми 

назаррас дорад.

Муаллиф дар таҳқиқоти худ таҳлили амиқ ва ҳамаҷонибаи санадҳои 

меъёрӣ-ҳуқуқӣ ва зерқонуниии кишварҳои минтақаро анҷом додааст.1



Асоснокии хулосаҳо бо истифодаи дурусти сарчашмаҳои илмй ва 

маълумоти оморӣ пурра тасдиқ гардидааст.

Таҳқиқот бо такя ба маводҳои мустаъқилона ҷамъоварию навишта 

шуда, ҳамаи вазифаҳои таҳқиқотӣ ба таври комил иҷро шудаанд. 

Нуқтаҳои навоварона ва асоснокии илмии онҳо шубҳае боқӣ 

намегузоранд.

Аҳаммияти назариявӣ ва амали рисола аз он иборат аст, ки бори 

аввал дар илми ҳуқуқи ватанӣ вазъи ҳуқуқӣ-конститутсионии сарвари 

давлат дар кишварҳои Осиёи Марказӣ бо усули муқоисавӣ ва низомнок 

таҳлил гардида, хусусиятҳои умумӣ ва фарқкунандаи моделҳои миллии 

идоракунӣ ошкор шудаанд. Натиҷаҳои бадастомада метавонанд барои 

такмили низоми идоракунии давлатӣ, ҳамоҳангсозии ваколати сарвари 

давлат бо дигар шохаҳои ҳокимият, инчунин дар раванди таълими фанни 

ҳуқуқи конститутсионӣ мавриди истифода қарор гиранд.

Бо вуҷуди ин, қайд кардан ба маврид аст, ки дар матни автореферат 

баъзе масъалаҳои баҳсталаб ба назар мерасанд. Аз ҷумла, тахдили 

муфассали низоми конститутсионии кишварҳои Осиёи Марказӣ нишон 

медиҳад, ки ниҳоди президента дар ин давлатҳо ба унсури марказии 

ҳокимияти давлатӣ амалӣ шуда, нақши калидӣ дар таъмини суботи сиёсй, 

ҳамоҳангсозии фаъолияти шохаҳои ҳокимият ва пешбурди сиёсати 

умумидавлатиро доранд.

Ҳарчанд доираи ваколатҳои сарвари давлат вобаста ба хусусиятҳои 

миллии конститутсияҳои минтақа фарқ мекунад, аммо дар маҷмуъ онҳо 

ба таҳкими пояҳои давлатдорӣ, ҳифзи Конститутсия, таъмини тавозуни 

шохаҳои ҳокимият ва боло бурдани масъулияти мақомоти давлатй равона 

шудаанд.

Вобаста ба ин, хуб мебуд, ки дар ҷараёни муҳокимаи рисола 

муаллиф аҳаммият ва таъсири функсияҳоро ба низоми давлатдории 

минтақа баён намояд.

Бо вуҷуди ин мулоҳизаҳо, бояд таъкид намуд, ки диссертатсияи 

Сулаймонзода Манучеҳр Субҳоналӣ кори мустақили илмй буда, дар 

сатҳи баланди назариявӣ ва амалӣ иҷро шудааст. Натиҷаҳои таҳқиқ 

эътимоднок, хулосаҳо асоснок ва мутобиқ ба меъёрҳои қабулшудаи 

таҳқиқоти илмй мебошанд.

Дар маҷмуъ, диссертатсияи Сулаймонзода Манучеҳр Субҳоналӣ дар 

мавзуи «Вазъи ҳуқуқй-конститутсионии сарвари давлат дар кишварҳои 

Осиёи Марказй: таҳлили муқоисавӣ-ҳуқуқӣ» ба талаботи Қарори 

Ҳукумати Ҷумҳурии Тоҷикистон аз 30 июни соли 2021, №267 «Дар бораи 

Тартиби додани дараҷаҳои илмй» пурра ҷавобгӯ буда, муаллиф сазовори 

дарёфти дараҷаи илмии доктори илмҳои ҳуқуқшиносӣ аз рӯйи ихтисоси 

12.00.02 мебошад.

